
Haitian Creole 

 

Pou Piblikasyon Imedyat: 28 novanm 2012 

GOUVÈNÈ CUOMO PWOLONJE DAT POU FÈ PEMAN POU MOUN KI GEN KONTRA ASIRANS ETA NEW 
YORK EPI KI AFEKTE NAN OURAGAN SANDY 

 
Moun ki gen Kontra Asirans ki Afekte yo Pa gen pou Peye Prim yo Jouk Ane k ap Vini an. 

 
Fon Asirans Eta New York Ofri tou Kondisyon Peman Fleksib pou Tout Moun ki gen Kontra Asirans yo 

 
Jodi a, Gouvènè Andrew M. Cuomo te anonse Fon Asirans Eta New York pwolonje dat limit peman pou 
tout moun ki gen kontra asirans yo epi ki afekte dirèkteman nan Ouragan Sandy. Pou konpansasyon 
travayè ki afekte yo ak moun ki gen kontra pou jwenn avantaj pou andikap nan 10 konte New York - 
Bronx, Kings, Nassau, New York, Orange, Richmond, Rockland, Suffolk, Queens ak Westchester – avèk 
yon dat pou peye prim ant 26 oktòb ak 26 desanm 2012, dat limit pou peman an pwolonje jouk 26 
janvye 2013. Kidonk, tout moun ki gen kontra asirans lan ap resevwa yon peryòd gras pou omwen 30 
jou, epi kèk moun ki gen kontra asirans lan ka resevwa yon peryòd gras jouk 90 jou. Answit, p ap gen 
sanksyon oswa anilasyon pandan moman sa a pou moun ki gen kontra asirans lan epi ki afekte. 
 
Gouvènè Cuomo di konsa, “Biznis lokal yo ap toujou eseye rebati apre Ouragan Sandy, epi nou pran 
angajman pou kontinye ede yo retounen nan aktivite yo nan kèk semèn ak mwa anvan. Kominote ki 
afekte nan ouragan an depannde mwayen biznis lokal nou yo anpil, pou gen fleksibilite ak resous yo 
bezwen pou retounen nan biznis yo. Anplis resous ak asistans siplemantè Eta a ofri nan moman an pou 
biznis yo, nou bay pwolongasyon jiska 90 jou pou peman prim yo pou ede biznis yo retounen nan 
aktivite yo.” 
 
Fon Asirans Eta a ankouraje kliyan li yo pou kontakte soumisyonè yo avèk enfòmasyon revize sou pewòl 
yon fason pou Fon an kapab ajiste prim yo ak fikse plan peman k ap pèmèt yo retounen nan aktivite yo 
pi vit. Fon Asirans Eta a mete anplas tou pwosedi ki pi fleksib pou evalye pwoteksyon epi pou fikse tarif 
prim ki rekonèt patwon ki afekte yo pa ka gen aksè imedyat nan rapò pewòl ak nan lòt dosye finansye. Si 
ou gen nenpòt kesyon, tanpri kontakte biwo biznis lokal ou oswa NYSIF nan nimewo 1-877-898-8308. 
 
Anplis efò sa yo, Fon Asirans Eta a te sispann imedyatman anilasyon kontra asirans pou peman ki pa fèt 
pou 30 jou ki vini apre ouragan an. Jiska 23 novanm, NYSIF te re-entegre 8.903 kontra pou 7.834 moun ki 
gen kontra nan konpansasyon travayè ak 1.069 moun ki gen kontra pou avantaj pou andikap. 

Direktè Jeneral Adjwen an, Dennis J. Hayes, di konsa, "Fon Asirans Eta a kontan pou ofri asistans pou 
moun ki afekte nan Katastwòf la. N ap kontinye evalye ki etap nou dwe fè pou asire nou ofri sèvis pou 
kliyan nou yo san okenn fòmalite ak reta ki long.” 
 
Tanpri ale sou Entènèt nan paj wèb Ouragan Sandy Fon Asirans Eta New York pou jwenn plis 
enfòmasyon nan sitwèb http://ww3.nysif.com/AboutNYSIF/NYSIFNews/HurricaneSandy.aspx, epitou ale 
nan paj Facebook (www.facebook.com/newyorkstateinsurancefund) ak nan paj Twitter 
(www.twitter.com/NYSIF_1914) pou jwenn dènye enfòmasyon yo. 

### 
 

W ap jwenn lòt nouvèl nan sit wèb  www.governor.ny.gov 
Eta New York | Executive Chamber | press.office@exec.ny.gov | 518.474.8418 

 

http://ww3.nysif.com/AboutNYSIF/NYSIFNews/HurricaneSandy.aspx
http://www.facebook.com/newyorkstateinsurancefund
http://www.twitter.com/NYSIF_1914
http://www.governor.ny.gov/
mailto:press.office@exec.ny.gov

